
aski da 
Egia ikusi nahi ez dutenek (orain 

dela hamar urte lasai eta ezer ikusi 
gabe bizi ziren berberek) "hileta-
nak" garela diote. Noski! Bazka-
londo amaigabeetan puroak erre-
t zen d i t u e n a k , ez o m e n du 
"ulertzen" gose den gizarajoaren 
"presa". Eta erdaraz barra-barra 
bizi denak, era berean, ez gaitu 
ulertzen: "¡Qué prisa tiene esa 
banda de inútiles!". 

Baina gau-eskolak gainbehera 
doaz, euskal diskoa gainbehera 
doa, euskal teatroa gainbehera doa 
(non dira orain dela urte batzu 
ezagutu genuen loraketa hura: ia-ia 
herri bakoitzak bere antzerki-tal-
dea zuelarik), euskal kanta gainbe-
hera doa, alderdi "aberchaleetan" 
(eta besteetan zer esanik ez) eus-
kara gainbehera doa, euskal libu-
ruen produzioa gainbehera doa. 

Autonomiaren paradisua etorri zai-
gunez geroztik, gainbehera doa 
euskararen inguruko mundu guz-
tia. Aski da honetarako euskal kul-
turaren sailean ari diren saltzailee-
kin h i tzeg i lea : i r akaskun tza -
liburuak aparte jarriz gero, gaine-
rako guztia gainbehera doa. 

Euskal errotulazioa bera, eginki-
zun erraza errazik bada, ia-ia na-
baitu ezinezko abiadan doa: bai es-
k u a l d e a u t o n o m o a n , ba i 
amejoratuan, eta bai akitaniartuan. 

Oso axalekoak omen gara: "horrek 
ez du inportantzirik". Eta egia da: 
oso inportantzi txikia du; diglosia 
sortzen duten eragileen artean, 
errotulazio oso oso beherean eto-
rriko bailitzateke. 

Baina, zertan da Telebista? Zer-
tan Irratia? Horra hor, dudarik 
gabe, errotulazioa baino hamaika 
bider inpor tanteago den gaia. 

Gales-en, Autonomiarik gabe, laur-
den bat gaeliko-dun, 12 ordu tele-
bista astean; eta 22 datorren urtea-
ren bukaerarako . Zenbat ordu 
Euskal Herrian? Zenbat autono-
moan? Zenbat amejoratuan? Zen-
bat akitaniartuan? Neuk esango di-
zuet zenbat: bat ere ez honetan, 
bat ere ez horretan, bat ere ez har-
tan. Edo infinitesimo bat, epsilon 
minutu astean. Hots, Franco orain 
dela bost urte luze joan zen beste 
mundura. 

Ongi dakit: "El tercer canal de 
televisión emitirá integramente en 
euskara. Iniciará su actividad den-
tro de año y medio". (Labayen, 
1980-ko Abuztuan). Hortaz: dato-
rren Abenduan-edo espero geneza-
keen kate hori. Hots, orain dela 
gutxi esan zaigunez. Bi urte t'erdiz 
itxaron beharko dugu. Eta hori 
Calvo Sotelo-ri dagokion "pro-
funda derechización" (Deia, 1981-

II-11) delakoaren ondorioak kontu-
tan hartu gabe. Eta hori guzua La-
baien-en euskaltzaletasuna ("rara 
avis' Labayen inguru horietan!) za-
lantzan jarri gabe. 

Fenomeno bera dugu irratietan: 
Herri-Irratiaren marka txalotuz ere 
(% 14), alderantziz ere ikusi behar 
da: % 86 erdaraz, Gure herriaren 
% 77 baino gorago, beraz (% 23 
euskaldun elebidunak, behin eta 
berriz jakin erazi denez). Zer 
esango gainerakoez % 95, % 98, % 
99,5. eta abar, erdaraz ari direla-
rik... 

Erdal presioa hor dago, goitik 
beherakoa; horrenbeste madarika-
tzen den frankismoaren garaian be-
zalatsu. Aldakuntza sakonik ez 
dago. Israel-en izan den bezala, 
eman dezagun: 3.466 liburu he-
braieraz urtean orain dela 20 urte; 
eta geroztik gora joan da kopurua! 

Hemen, aldiz, liburuaren plantea-
molde kapitalista dela-ta, euskal 
Argitaletxe guziak errekan edo 
errekarako bide nabarmenean dau-
delarik. 

"El problema es muy difícil", 
erantzun ohi zaigu. 

Baina oraindik ez zaigu ahaztu 
Alkain-ek, Donostiako Udaletxe 
abertzalean alkate denak, eman 
zuen etsenplua: "Euskal Nortasu-
na" batzordeak eskatu zuen % 1 
(ehuneko bat, bai) ukatzea. Baina 
30 milioi pezta % 99 ez zaizkio 
aski Donostiako Alkateari, euska-
raren pizkundeari kondarrak bede-
ren ematen hasteko, 

% 1, jaunak. Baina egia da Ir-
landa "askatuak" % 0,4 eskaintzen 
diola gaelikoari, eta guk ere berdin 
egin genezakeeta 

Eta, hala ere: Nahi dugu! Ezen 
Hegoaldeko aginte autonomoak eta 
amejoratuak 100.000 milioi urtean 
izanik, 400 milioi pezta urtean 
izanda zerbait egin baitaiteke. "Ar-
gia"k aski luke horren % 2 hil-be-
harra baztertzeko. Ekonomista ez 
izanik, isildu egingo naiz. Baina ba-
dirudi (kanpotik ikusita bederen) 
urtean ehun mila milioi erabiliz 
gero, oso plangintza serioak egin li-
tezkeela euskara bultzatzeko (ez 
itxura egiteko bakarrik). 

Esate baterako: 
— Irratian; irrati bat egun osoan 
euskaraz. 

— Telebistan: euskaraz 22 ordu as-
tean (autonomiarik eta amejora-
menturik gabeko galestarren mai-
lan). 

Baina badakit: visceralismoan 
erortzen ari naiz, eta hobe dut isil-
tzea. 

